
tapakadraowane

Taiwan na sana’akacaysyane ka ta’abekebekele ka sakabaane,
dodooininga pa’athingalane na angisaniname ko taiyanineme ka amani

kikay legesiname ko bobooane, swadrekay taliyadradraane no

ma’akacavilinga na mangesale sika seasane na dramae maposale sika ima na

va’iyane, ka la’ikay kiname driyane tilegese, amani
kikay ’apobakaname ka thakongadavane tapakadrawanemya.
tapakadraowane ko ’ielane ka patoloini ka mabeabee na pelenge
nakay cicavili na sabalibalini ange’ita sadodoko’ita iotokoso na
takakwacane mokai lakamaninga kita masolivate *ahi’an na siikacita.
ko ikocanita twacavicavili ko sana’akaysyane ka lapa’ikay driyane ko
va’tyane kitobi na pelenge ’oalranga angico’olo, doonga ’awkay na babaa
tacekecekelane ’abebee, kitobi na pelenge doonga ka sakabaane
makanekane ko kitalekini, angyadraw na sana’ataleke tiboo dida’ane
pasopaa no bilanenga no ’akamolini tyange’e paebaebate na da’alo
nakoli’ini, doo na sadoko’ini na pagay na sana’ataleke cebe’e ’atawmomo,

doola ’angyadraw kitaleke doo satatalekane.

ana tapakadraowane ka maeasaesale kiname ka sakaabane ’abee
kelanakay tacekecekelaniname, takapaa kiname ko legesiname mabeabee
kiname na pelenge, maba’aba’ay kiname na do’o tikeay ki name, ’ikaini na
sapalangane ka thiyawbo kiname thenay, mabeabee kiname nakay
legesiname ka thakongadavane.

no ’awkaymo takapaa nakay tapakadraowane ka, no tawmana mi
kinami mwane mabeabee, pataami moane na ki’awbo mabeabee kita
ta’aese.

Thakongadavane na sesesane na cavili ka madraw na legese.

makasi ’iyakay balate na la’osaymade na talinamiya
ka ’1itidromadroma ’awkay baivi *abebebee.

amanimaninga na mangesale sika saseane na dramae ’amaposale sika
ima na va’iyane ka.

wadoo kiname dwaolo na la’osaymade natalinamiya.

’awkayya kongadavane ’abebebee cengele na talinyane.

doo kwane na do’oini kitalekini na talinyane, takapaa tilegese

mabababa’ay na akanakanane.

